
I. IZVJEŠTAJ NEZAVISNOG REVIZORA 

Predmet 

Ured za reviziju institucija u Federaciji Bosne i Hercegovine proveo je praćenje postupanja po 
preporukama iz Izvještaja o finansijskoj reviziji Uprave za ceste Hercegbosanske Županije za 2019. 
godinu,1 u skladu s odredbama Zakona o reviziji institucija u FBiH („Službene novine FBiH“, br. 22/06), 
u skladu s INTOSAI Okvirom profesionalnih objava2 i Procedurom za praćenje postupanja po 
preporukama iz izvještaja o finansijskoj reviziji.  

Vrhovne revizijske institucije imaju važnu ulogu u praćenju preduzetih mjera subjekta revizije 
shodno ISSAI-ju 100 – Osnovni principi revizije javnog sektora. Praćenje je usmjereno na to da li je 
subjekt revizije adekvatno adresirao postavljena pitanja, te se prilikom praćenja razmatraju i šire 
implikacije. 

 

Odgovornost rukovodstva za postupanje po preporukama 

Direktor Uprave za ceste Hercegbosanske županije odgovoran je za pripremu programa 
provođenja datih preporuka, za provođenje i za izvještavanje o provedbi. 

 

Odgovornost revizora 

Naša odgovornost je da provedemo praćenje i damo ocjenu i zaključak o postupanju po datim 
preporukama. Praćenje podrazumijeva proces objektivnog prikupljanja i procjenjivanja dokaza kako bi 
se utvrdilo da li je subjekt revizije i u kojoj mjeri preduzeo aktivnosti s ciljem otklanjanja utvrđenih 
neusklađenosti, slabosti i propusta koji su identifikovani u revizorskom izvještaju.  

Meksička deklaracija3 daje slobodu VRI4 da iznose zapažanja i daju preporuke u izvještajima o 
reviziji. Također, Deklaracijom se nalaže postojanje efektivnih mehanizama za praćenje postupanja po 
preporukama VRI, odnosno da VRI imaju vlastiti interni sistem praćenja kojim se osigurava da revidirani 
subjekti na odgovarajući način i propisno odgovore na nalaze i preporuke VRI, kao i one koje utvrdi 
zakonodavna vlast, neki od njenih odbora/komisija ili upravni odbor revidiranog subjekta. 

Shodno INTOSAI-ju P 12 – Vrijednosti i koristi vrhovnih revizijskih institucija – pokretanje promjena 
u životima građana, VRI trebaju imati efektivne mehanizme za praćenje realizacije preporuka, te javno 
izvještavati o preduzetim mjerama, s ciljem jačanja odgovornosti državnih i javnih organa.  

Praćenje uključuje ispitivanje, testiranje i prikupljanje dovoljnih i adekvatnih revizijskih dokaza koji 
potkrepljuju zaključke iskazane po pitanju postupanja po datim preporukama.  

Nezavisni smo od Uprave za ceste Hercegbosanske županije u skladu s ISSAI-jem 130 – Etički 
kodeks, i ispunili smo etičke odgovornosti.  

Vjerujemo da su revizijski dokazi koje smo pribavili dovoljni i odgovarajući da osiguraju osnovu za 
naš zaključak.  

  

 

 

 

                                                           
1 Broj: 01-02-07-11-2-2380-6/19 iz jula 2020. godine 
2 Odluka o usvajanju i objavi INTOSAI Okvira profesionalnih objava („Sl. novine FBiH“, broj 17/25). INTOSAI Okvir profesionalnih objava (engl. IFPP) čini 
tri nivoa objava: INTOSAI principi (INTOSAI-P), međunarodni standardi vrhovnih revizijskih institucija (ISSAI) i INTOSAI smjernice (GUID). 
3 INTOSAI-P 10 - Meksička deklaracija o nezavisnosti vrhovnih revizijskih institucija 
4 VRI – vrhovne revizijske institucije 



          Ured za reviziju institucija u FBiH  

 

Izvještaj finansijske revizije – Praćenje postupanja po preporukama iz Izvještaja o finansijskoj reviziji  

                                           Uprave za ceste Hercegbosanske županije za 2019. godinu                                                               2 

Zaključak 

Na osnovu praćenja postupanja po preporukama iz Izvještaja o finansijskoj reviziji Uprave za ceste 
Hercegbosanske županije za 2019. godinu utvrđeno je da, od ukupno četiri date preporuke:  

• dvije preporuke su realizovane (50%); 

• jedna preporuka je djelimično realizovana (25%); 

• jedna preporuka je nerealizovana (25%). 

Uprava za ceste Hercegbosanske županije nije postupila u skladu sa članom 16. stav 3. Zakona o reviziji 
i donijela program mjera za prevazilaženje slabosti i nepravilnosti identifikovanih u revizorskom izvještaju. 
Međutim, na osnovu prikupljenih revizorskih dokaza i izvršene ocjene postupanja po preporukama, 
zaključeno je da su preduzeti koraci na realizaciji datih preporuka, s obzirom na to da je najveći dio realizovan 
i djelimično realizovan, dok je jedna preporuka nerealizovana. Preporučuje se nastavak rada i poduzimanje 
aktivnosti na realizaciji preostalih preporuka, s ciljem jačanja sistema internih kontrola i otklanjanja utvrđenih 
nepravilnosti. 

 
 
Sarajevo, 8. 7. 2026. godine 
 
 

  

ZAMJENICA GENERALNOG REVIZORA 

     Nina Džidić, s. r. 

GENERALNI REVIZOR  

Mirza Kudić, s. r. 

II. IZVJEŠTAJ O POSTUPANJU PO PREPORUKAMA 

1. UVOD 

Ured za reviziju institucija u FBiH (u daljnjem tekstu: Ured za reviziju) izvršio je finansijsku reviziju 
Uprave za ceste Hercegbosanske županije za 2019. godinu, sačinio Izvještaj o izvršenoj reviziji i dao 
pozitivno mišljenje o finansijskim izvještajima i mišljenje s rezervom o usklađenosti poslovanja sa 
zakonskim i ostalim propisima. U Izvještaju su date četiri preporuke s ciljem otklanjanja uočenih 
propusta i nedostataka.  

Uprava nije postupila u skladu s članom 16. tačka 3. Zakona o reviziji institucija u FBiH i obavijestila 
o preduzetim radnjama radi prevazilaženja nepravilnosti identifikovanih u revizorskom izvještaju5.  

Praćenjem su obuhvaćene aktivnosti subjekta na implementaciji preporuka do 30. 6. 2025. godine, 
a uvažene su i informacije o poduzetim aktivnostima do sačinjavanja ovog Izvještaja. Podaci i 
informacije o preduzetim aktivnostima prikupljene su putem Upitnika o postupanju po preporukama 
(u daljnjem tekstu: Upitnik), dostavljene dokumentacije, te putem analize važeće regulative relevantne 
za subjekta. 

Uprava je uz odgovore na Upitnik trebala dostaviti relevantnu dokumentaciju kojom dokazuje 
odgovore. Ukoliko relevantna dokumentacija nije dostavljena uz Upitnik ili do okončanja praćenja 
postupanja po preporukama, smatra se da aktivnosti na realizaciji preporuka nisu preduzete. 

Analizom dostavljene dokumentacije, odgovora na Upitnik i informacija dobivenih na osnovu 
provedenih intervjua izvršena je ocjena postupanja po preporukama, koja je klasifikovana prema 
sljedećim kategorijama: 

➢ realizovana preporuka 
➢ djelimično realizovana preporuka 

➢ nerealizovana preporuka  
➢ preporuka za koju nije izvršena ocjena postupanja. 

  

                                                           
5 Prema dostavljenom obrazloženju bilo je vrijeme pandemije pa nisu iskomunicirali 

U tabeli je pregled datih preporuka u Izvještaju o finansijskoj reviziji Uprave za ceste 
Hercegbosanske županije za 2019. godinu, koje su predmet praćenja: 

 

REDNI 
BROJ 

PREPORUKA 
POGLAVLJE/ 

TAČKA 

1. 
Uspostaviti sustav unutarnjih kontrola prema COSO modelu, sukladno Zakonu o 
financijskom upravljanju i kontroli u javnom sektoru u FBiH i Pravilniku o provođenju 
financijskog upravljanja u javnom sektoru u FBiH. 

4. 

 

2. 
Poduzeti aktivnosti na provođenju mjera definiranih Akcijskim planom za borbu 
protiv korupcije. 

  4. 

3. 
Sačinjavati prijedloge dugoročnog i srednjoročnog razvoja javnih cesta na području 
Županije, kako je to predviđeno odredbama Uredbe o provedbi utemeljenja 
Uprave za ceste Hercegbosanske županije. 

5. 

4. 
Tendersku dokumentaciju sačinjavati tako da se osigura pravična i aktivna 
konkurencija, u cilju najučinkovitijeg korištenja javnih sredstava. 

8. 

 

  



          Ured za reviziju institucija u FBiH  

 

Izvještaj finansijske revizije – Praćenje postupanja po preporukama iz Izvještaja o finansijskoj reviziji  

                                           Uprave za ceste Hercegbosanske županije za 2019. godinu                                                               5 

2. OCJENA POSTUPANJA PO PREPORUKAMA 

Na osnovu izvršenog praćenja konstatovano je da, od ukupno četiri date preporuke:  

• dvije preporuke su realizovane (50%); 

• jedna preporuka je djelimično realizovana (25%); 

• jedna preporuka je nerealizovana (25%). 

U prilogu ovog Izvještaja nalazi se upitnik o postupanju u kojem je Uprava dala ocjenu i komentar za 
svaku preporuku, te ocijenila da je realizovala dvije preporuke, da je jedna djelimično realizovana, i jedna 
preporuka nije ocijenjena.  

Na osnovu provedenog praćenja postupanja po preporukama utvrdili smo da se ocjene revizora razlikuju 
od ocjene Uprave. Zaključci revizora zasnivaju se na revizorskim dokazima i datim obrazloženjima 
odgovornih lica, i za svaku ocjenu dat je odgovarajući komentar. 

 

2.1 Realizovane preporuke 

Uprava je realizovala sljedeće preporuke: 

Red. 
br. 

PREPORUKA  KOMENTAR REVIZORA 

    
 
 
 
 
 
 
 
 

1. 

 
 
 
 
 
 
 
Poduzeti aktivnosti na provođenju 
mjera definisanih Akcijskim planom 
za borbu protiv korupcije. 

 Plan integriteta Uprave (u daljem tekstu: 
Plan) usvojen je Odlukom6 kojom je 
imenovana osoba zadužena za nadzor nad 
provedbom Plana. Također, propisana je 
obaveza da imenovana osoba najmanje 
jednom godišnje, a po potrebi i češće, 
ponosi izvještaj o provođenju Plana. 
Uvidom u Izvještaj o provođenju Plana za 
period maj-decembar 2024. godine 
konstatovano je da je od šest mjera 
realizovano pet, odnosno 83% od Plana. 
Također, prema Uvjerenju Agencije za 
javne nabavke BiH imenovana osoba je 
uspješno završila provjeru znanja za 
službenika za javne nabavke, što je i bila 
jedna od planiranih aktivnosti u Planu 
integriteta. 

 
 
 
 
 

2. 

 
 
 
 
Tendersku dokumentaciju sačinjavati 
tako da se osigura pravična i aktivna 
konkurencija, u cilju najučinkovitijeg 
korištenja javnih sredstava. 

 Navedena preporuka odnosila se na to da za 
postupke vanrednog održavanja i sanacije 
županijskih cesta i zimskog održavanja cesta 
tenderskom dokumentacijom nije u 
potpunosti osigurana pravična i aktivna 
konkurencija. Uvidom u tenderske 
dokumentacije za postupke javnih nabavki 
vanrednog održavanja i sanacije cesta u 
2025. godini i zimskog održavanja cesta u 

                                                           
6 Odluka o usvajanju i provedbi Plana integriteta Uprave za ceste Hercegbosanske županije, br. 20-01-04-17/24 od 13. 5. 2024. godine  

zimskoj sezoni 2024/2025. godina utvrđeno 
je da je predmet nabavke podijeljen na lot-
ove. U okviru tehničkih specifikacija 
tenderskim dokumentacijama definisano je 
da ponuđač ima na raspolaganju asfaltnu 
bazu7 te određenu mehanizaciju za koje nije 
postavljen uslov da je u vlasništvu ponuđača, 
već može biti i u najmu.  

 
 

2.2 Djelimično realizovane preporuke 

Uprava je djelimično realizovala sljedeću preporuku:  
 

Red. 
br. 

PREPORUKA  KOMENTAR REVIZORA 

    
 
 
 
 
 
 
 
 
 
 
 
 
 

1. 

 
 
 
 
 
 
 
 
 
 
Uspostaviti sistem unutarnjih 
kontrola prema COSO modelu, 
shodno Zakonu o finansijskom 
upravljanju i kontroli u javnom 
sektoru u FBiH i Pravilniku o 
provođenju finansijskog upravljanja u 
javnom sektoru. 
 
 
 
 
 
 

 Uprava je poduzela aktivnosti na 
uspostavljanju odgovarajućeg sistema 
finansijskog upravljanja i kontrole shodno 
Zakonu o finansijskom upravljanju i 
kontroli u javnom sektoru u FBiH. 
Izmjenama Pravilnika o unutrašnjoj 
organizaciji8 sistematizovano je radno 
mjesto „stručni savjetnik za javnu nabavku i 
ekonomsko-finansijske poslove“ u čijem 
opisu radnih zadataka je, između ostalog da 
predlaže i provodi mjere i aktivnosti na 
uspostavi funkcionisanja sistema 
finansijskog upravljanja i kontrole. Uprava je 
u  2023. godini donijela mape procesa i 
registar rizika koje su unesene u aplikaciju 
PIFC – Modul za finansijsko upravljanje i 
kontrolu 28. 11. 2023. godine shodno 
Zaključku Vlade FBiH9. Godišnji izvještaj o 
funkcionisanju sistema finansijskog 
upravljanja i kontrole za 2025. sačinjen je i 
dostavljen Ministarstvu finansija Kantona 18. 
2. 2026. godine. Prema dostavljenom 
obrazloženju, imenovanom koordinatoru za 
finansijsko upravljanje i kontrolu je prestao 
radni odnos 28. 1. 2026. godine i nije 
imenovan novi koordinator. Nije 
prezentirano da je izvršeno ažuriranje mape 
procesa i registra rizika od 2023. godine. 

                                                           
7 Smjernice za projektovanje, građenje, održavanje i nadzor nad putevima  
8 Pravilnik o izmjenama i dopunama Pravilnika o unutarnjem ustrojstvu Uprave za ceste Hercegbosanske županije, br. 20-01-02-74/23 od 
22. 6. 2023. godine  
9 Zaključak Vlade FBiH, br. 846/2023 od 21. 6. 2023.  

Zbog navedenog preporuka je ocijenjena kao 
djelimično realizovana. 

 
 

2.3      Nerealizovane preporuke 

Uprava nije realizovala sljedeću preporuku: 

 
 
 
 
 
 
 
 
 
 
 
 
 
 
 
 
 
 

1. 

 
 
 
 
 
 
 
 
 
 
 
 
 
 
 
 
Sačinjavati prijedloge dugoročnog i 
srednjoročnog razvoja javnih cesta na 
području Županije, kako je to 
predviđeno odredbama Uredbe o 
provedbi utemeljenja Uprave za ceste 
Hercegbosanske županije. 
 
 
 

 Uprava je ocijenila preporuku kao 
neprovodivu, te ja dala obrazloženje. 
U obrazloženju je navedeno da je Zakonom o 
cestama FBiH definisano da strategiju 
razvoja regionalnih cesta za period od deset 
godina donosi Skupština Županije na 
prijedlog Vlade. Također, članom 24. Zakona 
definisano je da u skladu sa navedenom 
strategijom srednjoročni program 
održavanja i zaštite, kao i program 
rekonstrukcije, izgradnje i obnove javnih 
cesta za period od četiri godine donosi Vlada 
uz saglasnost Skupštine. Navedeno je da iz 
tih razloga Uprava nije u mogućnosti 
pripremati dugoročne i srednjoročne 
planove razvoja u oblasti cesta bez 
prethodno donesene strategije odnosno 
srednjoročnog programa, koji predstavljaju 
osnov za bilo kakve razvojne planove iz 
nadležnosti Uprave. Također, navedeno je 
da Uprava sačinjava trogodišnji plan rada koji 
predstavlja provedbeni dokument koji 
operacionalizira strateške ciljeve, prioritete i 
mjere iz Strategije razvoja i drugih 
dokumenata Hercegbosanske županije. 
Uvažavajući navedeno obrazloženje i 
odredbe Zakona o cestama u FBiH, ističemo 
da se nalaz i preporuka u Izvještaju 2019. 
godine odnosila na to da Uprava nije sačinila 
i dostavila nadležnim organima prijedlog 
Strateškog plana dugoročnog i 
srednjoročnog razvoja javnih cesta na 
području Županije kako je to predviđeno 
odredbama Uredbe o provedbi utemeljenja 
Uprave za ceste Hercegbosanske županije10 
(u daljem tekstu: Uredba). Naime, članom 3. 
Uredbe utvrđeno je da Uprava obavlja 
stručne, tehničke, upravne i druge poslove 
utvrđene zakonom u oblasti prometne 
infrastrukture koje se odnose na 
pripremanje dugoročnih i srednjoročnih 

                                                           
10 „Narodne novine Hercegbosanske županije“, br. 3/09  

planova razvoja u oblasti javnih cesta. 
Također, članom 20. Zakona o organizaciji i 
djelokrugu kantonalne uprave11 propisano je 
da Uprava za ceste obavlja stručne, tehničke 
upravne i druge poslove utvrđene Zakonom 
u oblasti cestovne infrastrukture, između 
ostalog koje se odnose na pripremanje 
dugoročnih i srednjoročnih planova razvoja u 
oblasti javnih cesta i pripremanje i 
realiziranje srednjoročnih i godišnjih planova 
i programe izgradnje, rekonstrukcije, 
održavanja i zaštite cesta. 
Nije prezentirana dokumentacija da je 
Uprava poduzimala aktivnosti na 
sačinjavanju prijedloga dugoročnih i 
srednjoročnih planova razvoja, a u godišnjim 
planovima i programima zaštite, održavanja 
sanacije i rekonstrukcije javnih cesta kao 
jedna od mjera za realizaciju planiranih 
aktivnosti je: usvojiti razvojne dokumente iz 
oblasti cesta (Strategiju razvoja i održavanja 
cesta, Srednjoročni program razvoja i 
održavanuja cesta) koji će predstavljati 
temelj za izradu godišnjih planova, te 
preispitati trenutno razvrstavanje odnosno 
kategorizaciju javnih cesta. Zbog 
navednenog ocijenjeno je da preporuka 
nije realizovana. 

 

3. POSTUPANJE SKUPŠTINE KANTONA 

Skupština Hercegbosanske županije nije razmatrala Izvještaj o finansijskoj reviziji Uprave za ceste 
Hercegbosanske Županije za 2019. godinu. 

4. KOMENTARI NA NACRT IZVJEŠTAJA 

Na dostavljeni Nacrt izvještaja o praćenju postupanja po preporukama iz Izvještaja o finansijskoj 
reviziji Uprave za ceste Hercegbosanske županije za 2019. godinu Uprava je 6. 7. 2026. dostavila 
komentar, u kojem je navela da na dostavljeni Nacrt izvještaja nema komentara. 

 
 
 
 
 
 

                                                           
11 „Narodne novine Hercegbosanske županije“, br. 15/99, 2/01, 8/03, 11/07, 8/09, 8/14 i 10/22  

Praćenje postupanja po preporukama iz Izvještaja o finansijskoj reviziji Uprave za ceste 
Hercegbosanske županije za 2019. godinu obavio je revizorski tim u sastavu: Vildana Hadžović i Amra 
Pjanić-Šašinović. Prestankom radnog odnosa Vildane Hadžović 25. 1. 2026. godine, revizorski tim 
čine: Amra Pjanić-Šašinović i Vedran Zovko. 

 

 
 
 
 
 

 

 
 

  

 
Voditeljica tima 

 
Amra Pjanić-Šašinović, s. r. 

Rukovoditeljica Sektora za razvoj, 
metodologiju i upravljanje kvalitetom 

 
Mia Buljubašić, s. r. 

5. PRILOG 

